
Shri Dattatreya Stotram

ஶ்ரீத³த்தாத்ரேயஸ்தோத்ரம்

ௐ நமோ ப்³ரஹ்மாதி³ப்⁴யோ ப்³ரஹ்மவித்³யா ஸம்ப்ரதா³ய கர்த்ரு’ப்⁴யோ
வம்ஶர்ஷிப்⁴யோ நமோ கு³ருப்⁴ய:॥

ப்³ரஹ்மாநந்த³ம் பரமஸுக²த³ம் கேவலம் ஜ்ஞாநமூர்திம்
த்³வந்த்³வாதீதம் க³க³நஸத்³ரு’ஶம் தத்த்வமஸ்யாதி³லக்ஷ்யம் ।

ஏகம் நித்யம் விமலமசலம் ஸர்வதீ⁴ஸாக்ஷிபூ⁴தம்
பா⁴வாதீதம் த்ரிகு³ணரஹிதம் ஸத்³கு³ரும் தம் நமாமி ॥

கு³ருர்ப்³ரஹ்மா கு³ருர்விஷ்ணு:கு³ருர்தே³வோ மஹேஶ்வர: ।
கு³ருஸ்ஸாக்ஷாத் பரப்³ரஹ்ம தஸ்மை ஶ்ரீ கு³ரவே நம:॥
காஷாயவஸ்த்ரம் கரத³ண்ட³ தா⁴ரிணம்

கமண்ட³லும் பத்³மகரேண ஶங்க²ம் ।
சக்ரம் க³தா³ பூ⁴ஷித பூ⁴ஷணாட்⁴யம்

ஶ்ரீபாத³ராஜம் ஶரணம் ப்ரபத்³யே ॥
ஔது³ம்ப³ர: கல்பவ்ரு’க்ஷ: காமதே⁴நுஶ்ச ஸங்க³ம: ।
சிந்தாமணிர்கு³ரோ: பாதௌ³ து³ர்லபா⁴ பு⁴வநத்ரயே ॥
க்ரு’தே ஜநார்த³நோ தே³வ: த்ரேதாயாம் ரகு⁴நந்த³ந: ।
த்³வாபரே ராமக்ரு’ஷ்ணௌ ச கலௌ ஶ்ரீபாத³வல்லப:⁴ ॥
மாலாகமண்ட³லுரத:² கரபத்³மயுக்³மே

மத்⁴யஸ்த² பாணியுக³ளே ட³மருத்ரிஶூலே ।
யஸ்யஸ்த ஊர்த்⁴வகரயோ: ஶுப⁴ஶங்க²சக்ரே

வந்தே³ தமத்ரிவரத³ம் பு⁴ஜஷட்கயுக்தம் ॥
ஶ்ரீத³த்தஶரணம் மம ।
இதி ஶ்ரீத³த்தாத்ரேயஸ்தோத்ரம் ஸம்பூர்ணம் ।

